
Kabajamoo ______________

Manneen barnootaa iddoo barumsaa gaarii namni kamiyyuu naannoo barumsaa nageenya qabuu fi fayya qabeessa ta’e argachuuf mirga itti qabaatudha. Manneen barnootaas bakka hojii waan ta’aniif, hojjettoonni mana barumsaa naannoo balaan ykn nageenya dhabuun itti hin dhaga’amne keessatti hojjechuun isaaniif mala. 
Tarmii 3, 2022 irraa eegalee, Iskiimiin(karoorrii) Ajaja Nageenya Hawaasa Mana Barumsaa (Iskiimii) manneen barnootaa Viiktooriyaa hunda keessatti hojiirra oola. Iskiimiin(karoorri) kun muummeen manneen barnootaa fi namoonni hayyamameef biroo ajaja nageenya hawaasa mana barumsaa itti fufiinsa qabu ykn ajaja nageenya hawaasa mana barumsaa hatattamaa akkaataa warri, kunuunsitoonni ykn ga’eessonni biroo tokko tokko haala miidhaa geessisu, nama arrabsu ykn nama sodaachisuun hojjettoota, barattoota ykn namoota biroo hawaasa mana barumsichaa keessa jiran irratti amala agarsiisan irratti daangaa kaa’a. Odeeffannoo dabalataa waa’ee Iskiimichaa(karoorichaa) argachuuf asitti cuqaasaa, suursagalee gabaabaa kan ilaalcha waliigalaa Iskiimichaa kennu dabalatee. 
Iskiimiin kun namoota ajajaaf saaxilamuu danda’anii fi daa’ima isaaniif eegumsa adda addaa ni kenna. Fakkeenyaaf, ajaja nageenya hawaasa mana barumsaa itti fufiinsa qabu kennuun dura, namni hayyamameef tokko ajaja kennuudhaaf deebii namni sun beeksisaaf kenne fi ajajni kun daa’ima isaanii irratti dhiibbaa akkamii geessisuu akka danda’u ilaaluu qaban.  Ajajni akka filannoo dhumaatti kennamuu kan danda’u amala sana ilaaluuf filannoo daangeffama xiqqaa qabu yoo ta’e qofa. Waa’ee eegumsa warra, kunuunsitootaa fi ga’eessota biroo ajajaaf saaxilamuu danda’aniif (odeeffannoo mirga ol’iyyannoo dabalatee) Iskiimicha keessatti ijaarame bal’inaan dubbisuuf,  Marsaritii Dippaartimentiichaa daawwadhaa. 
Mana barumsaa keessatti namni hundi, keessattuu hojjettoonni fi warri/kunuunsitoonni, manni barumsaa bakka barumsaa fi hojii fooyya’aa akka ta’u gochuu keessatti gahee qabu. Imaammata Hawaasa Mana Barumsaa Keessatti Amaloota Kabajaa haala gaarii barumsaaf ta’u uumuu keessatti gaheewwan warri, kunuunsitootaa fi hojjettoonni mana barumsaa waliin qaban ibsa. 
Kaayyoon waliinii keenyaa barnoota daa’ima keessanii deeggaruudha. Kana gochuufis yaadni fi komiiwwan kennaman ijaaroo fi kabajaan kan guutaman akka ta’uu qaban gaafanna. Warri yaada ijaaroo fi kabajaan guutaman kamiyyuu kaasuu yoo barbaaddan imaammata ykn adeemsa komii mana barumsichaa ykn Imaammata Kutaa Komii akka hordofan ni yaadachiifaman.
Imaammata Hawaasa Mana Barumsaa Keessatti Amaloota Kabajaa fi qabeenya biroo hawaasa mana barumsaa keenyaa wajjin hariiroo gaarii ijaaruuf asitti argachuu dandeessu.
[insert Principal’s name and contact details].

